ՀԱՅՏԱՐԱՐՈՒԹՅՈՒՆ
ՊԱՐԶԵՑՎԱԾ ԸՆԹԱՑԱԿԱՐԳԻ ՀՐԱՎԵՐԻ ՊԱՐԶԱԲԱՆՄԱՆ ՄԱՍԻՆ
Հայտարարության սույն տեքստը հաստատված է գնահատող հանձնաժողովի

2015 թվականի մարտի 9-ի նիստի թիվ 3-րդ որոշմամբ և

հրապարակվում է «Գնումների մասին» ՀՀ օրենքի 26-րդ հոդվածի համաձայն 

ՊԱՐԶԵՑՎԱԾ ԸՆԹԱՑԱԿԱՐԳԻ ԾԱԾԿԱԳԻՐԸ՝ ՁԻԱՀ-ՊԸԾՁԲ-ՖՏԱ-15/1
Պատվիրատուն` «ՁԻԱՀ-ի կանխարգելման հանրապետական կենտրոն» ՊՈԱԿ-ը, որը գտնվում է ք.Երևան, Աճառյան 2 հասցեում, ստորև ներկայացնում է ՁԻԱՀ-ՊԸԾՁԲ-ՖՏԱ-15/1 ծածկագրով հայտարարված պարզեցված ընթացակարգի հրավերի վերաբերյալ ստացված հարցադրումները և դրանց վերաբերյալ պարզաբանումները։
Հարցադրում
Համաձայն «Գնումների մասին» ՀՀ օրենքի 26-րդ հոդվածի դիմում ենք Ձեզ, խնդրելով պարզաբանել «ՁԻԱՀ-ի կանխարգելման հանրապետական կենտրոն» ՊՈԱԿ-ի կողմից հայտարարված ՁԻԱՀ-ՊԸԾՁԲ-ՖՏԱ-15/1 ծածկագրով հայտարարված 2014թ. ֆինանսատնտեսական գործունեության աուդիտորական ծառայությաների ձեռքբերման մրցույթի հրավերի առաջին մասի 2-րդ կետով նախատեսված աուդիտորական կազմակերպություններին և աշխատակազմին առաջադրվող հետևյալ որակավորման պահանջները.

1. նմանատիպ են համարվում առողջապահական կազմակերպությունների ֆինանսատնտեսական գործունեության ոլորտում աուդիտորական ծառայությունների մատուցումը,

2. աուդիտ իրականացնող մասնակիցը պետք է ներկայացնի երեք որակավորված աուդիտոր, ովքեր պետք է ունենան ՀՀ ֆինանսների նախարարության կողմից տրված սահմանված ձևի վկայական: Նշված անձինք պետք է ունենան ոչ պակաս երեք տարվա մասնագիտական, աշխատանքային փորձառություն առողջապահական կազմակերպությունների ֆինանսական հաշվետվությունների աուդիտում:

Նշված սահմանափակումները անհիմն կերպով բարդացնում են մրցույթին մասնակցելու հնարավորությունը, սահմանափակում են մրցակցությունը և գնման գործընթացի միասնական կանոններով հրապարակային և ոչ խտրական հիմունքներով կազմակերպումը, ինչը արգելված է համաձայն «Գնումների մասին» ՀՀ օրենքի 3-րդ հոդվածի 2-րդ կետով և 5-րդ հոդվածի 4-րդ կետի: 

Խնդրում ենք պարզաբանել, թե ինչու եք ներառել մրցույթի հրավերում նշված կետերը: 

Նշենք նաև, որ Ձեր կողմից ՁԻԱՀ-ՊԸԾՁԲ-ՖՏԱ-15/1 ծածկագրով հրապարակված մրցույթում վերոնշյալ կետերի ներառումը հակասում է «Գնումների մասին» ՀՀ օրենքին:  Առաջարկում և խնդրում ենք կատարել համապատասխան փոփոխություններ՝ ապահովելով «Գնումների մասին» ՀՀ օրենքի պահանջները:
Հարցադրման ստացման ամսաթիվ։ 
06.03.2015թ.
Պարզաբանում
Հիմք ընդունելով «Գնումների մասին» ՀՀ օրենքի 5-րդ հոդվածի 3-րդ մասի 2-րդ և 5-րդ կետերը՝ տեղեկացնում ենք Ձեզ, որ «ՁԻԱՀ-ՊԸԾՁԲ-ՖՏԱ-15/1» ծածկագրով պարզեցված ընթացակարգի հրավերի 1-ին մասի 2-րդ կետի Մասնագիտական փորձառություն և Աշխատանքային ռեսուրսներ չափանիշները սահմանվել են՝ հաշվի առնելով այն հանգամանքը, որ ՁԻԱՀ-ի ԿՀԿ-ն հանդիսանում է առողջապահական ոլորտի կազմակերպություն և ընդհանուր կառավարումն իրականացվում է ՀՀ առողջապահության նախարարության անմիջական ղեկավարության ներքո և վերոնշյալ մարմնի կողմից սահմանված են ոլորտը կարգավորող մի շարք իրավական ակտեր, այդ թվում նորմատիվներ։ Սահմանված են նաև որոշ յուրահատուկ իրավական ակտեր ՀՀ կառավարության կողմից, որոնք ուղղակիորեն վերաբերում են առողջապահական կազմակերպությունների հաշվապահական հաշվառման քաղաքականությանը (մասնավորապես՝ «Բժշկական հիմնական սարքավորումների առավելագույն ժամկետները սահմանելու մասին» ՀՀ առողջապահության նախարարի 2012թ. մարտի 28-ի N 06-Ն որոշում, «Առողջապահական, հոգաբարձության (խնամակալության), մանկական դաստիարակ​չական, էներգամատակարարման, գազամատակարարման, ջերմամա​տա​​կարարման, կապի և աշխատանքի այլ առանձնահատուկ բնույթ ունեցող բնագավառների աշխատողների աշխատանքի և հանգստի ռեժիմի առանձնահատկությունները սահմանելու մասին» ՀՀ կառավարության 2007թ. փետրվարի 1-ի N 201-Ն որոշում, «Պետության կողմից երաշխավորված անվճար բժշկական օգնության և սպասարկման մասին» ՀՀ կառավարության 2004թ. մարտի 4-ի N 318-Ն որոշում, «Պետության կողմից երաշխավորված անվճար բժշկական օգնության և սպասարկման շրջանակներում ՄԻԱՎ/ՁԻԱՀ-ի կանխարգելման և բուժման կազմակերպման չափորոշիչը հաստատելու մասին» ՀՀ առողջապահության նախարարի 2013թ. նոյեմբերի 22-ի N 75-Ն հրաման, «Բժշկական հաստատություններում (արտահիվանդանոցային ծառայություններ մատուցող) դեղերի և բժշկական նշանակության ապրանքների ձեռքբերման, բաշխման, պահպանման և հաշվառման կարգը հաստատելու մասին» ՀՀ առողջապահության նախարարի 2007թ. հունվար 26-ի N 121-Ա հրաման և այլն)։

«Գնումների գործընթացի կազմակերպման մասին» ՀՀ կառավարության 2011թ. փետրվարի N 168-Ն որոշման 81-րդ և 85-րդ կետերով նախատեսված է հրավերում համանման (նմանատիպ) գործարքների սահմանում՝ սպառիչ և առանց երկակի մեկնաբանության հնարավորության, ինչը պահպանվել է հայտարարված պարզեցված ընթացակարգի հրավերում։ Հրավերով սահմանված փորձառության անհրաժեշ​տու​թյունը պայմանավորված է նրանով, որ մրցույթին հավանական մասնակից կազմա​կեր​պությունների կողմից նմանատիպ փորձի առկայությունը (նախկինում իրականացված համանման (նմանատիպ) աշխատանքների և աշխատակազմում ընդգրկող մասնագետների փորձառության առումով) միանշա​նակորեն կօժանդակի ՁԻԱՀ-ի 
ԿՀԿ-ի 2014թ. ֆինանսական հաշվետվությունների աուդիտի՝ ՖՀՄՍ-ներին և ՀՀ գործող օրենսդրությանը համապատասխան առավել արդյունավետ և օբյեկտիվ, սեղմ ժամկետներում իրականացմանը։

Ուստի, գտնում ենք, որ հրավերով սահմանված չեն որակավորման հետ կապված այնպիսի չափանիշներ, որոնք համարժեք չեն՝ ուղղակիորեն չեն բխում պայմանագրով նախատեսված պարտավորությունների կատարման անհրաժեշտու​թյունից՝ համաձայն «Գնումների մասին» ՀՀ օրենքի 5-րդ հովածի 4-րդ մասի 3-րդ կետին, և որակավորման պահանջները խտրական չեն և չեն սահմանափակում մրցակցությունը` անհիմն կերպով չեն բարդացնում կամ պարզեցնում հնարավոր մասնակցությունը գնման գործընթացին՝ համաձայն «Գնումների մասին» ՀՀ օրենքի 
5-րդ հովածի 4-րդ մասի 2-րդ կետի։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել գնումների համակարգող` Տաթևիկ Նասիլյանին։

Հեռախոս`(+37410) 61-07-30։

Էլ.փոստ` gnumner@armaids.am։

Պատվիրատու`«ՁԻԱՀ-ի կանխարգելման հանրապետական կենտրոն» ՊՈԱԿ:

